
Atassut 11. Oktober 2022 

 

Uunga siunnersuut: Folketingip Ombudsmandia pillugu inatsisip allanngortinneqarnissaa 

pillugu inatsisit 

allanngortinneqarnissaa pillugu inatsisit assigiinngitsut Kalaallit Nunaannut atuutilersinne-

qarnissaannut 

peqqussut pillugu Inatsisartut aalajangiiffigisassaattut siunnersuut. 

  

(Naalakkersuisut Siulittaasuat) 

  

Folketingip Ombudsmandia pillugu inatsisip allanngortinneqarnissaa Naalakkersuisut siulittaasuata 

saqqummiussaanut qujanaq, imatutullu naatsumik Atassummiit oqaaseqarfigissavarput. 

  

Atassummiit maluginiarparput, Folketingip Ombudsmandia pillugu inatsit, kiisalu tamassuma al-

lannguutaa 

1.Januar 1997-imi aammalu 1. Januar 2007-mi atuutilersitsisimanerigaluit, suli Kalaallit Nunaanni 

atuutsinneqalersimanngitsut. Taamaattumillu qaqeqqitseqqittoqarpoq akuersisoqarnissaanillu 

inassuteqartoqarluni. 

  

Ombudsmandip Meeqqanut Allaffiata pilersinneqarneranut kiisalu Folketingip Ombudsmandiata 

ukiuni 

qulini atuussinnaatitaanerannut aalajangiinermut tunngassuteqartoq saqqummiunneqarpoq. 

  

Taamak naatsumik Atassummiit oqaaseqarluta, Naalakkersuisut saqqummiussaannut tamakkiisu-

mik 

isumaqataanerput nalunaarutigaarput, taamatullu isikkoqartillugu aappassaaneerneqarsinnaaneranut 

akuersaarluta, pisariaqartinneqarpalli aamma ataatsimiititaliamut susassaqartumut ingerlaqqaarnis-

saa 

ammaffigalutigu. 

  

Qujanaq.    

 

 


